
〈釋幻人聽法品第二十八〉

（大正25，448c～451a）
壹、舉幻化人聽法喻明眾生、佛道、涅槃皆如幻、如夢
【經】
（壹）明「應用幻化人聽法」

〔天〕爾時，諸天子心念：「應用何等人聽須菩提所說？」
〔須〕須菩提知諸天子
心所念，語諸天子言：「如幻化人聽法，我應用如是人。何以故？如是人無聞、無聽、無知、無證故。」
（貳）明「眾生乃至佛道皆如幻、如夢

〔天〕諸天子語須菩提：「是
眾生如幻、如化，聽法者亦如幻、如化耶？」
〔須〕「如是！如是！諸天子！眾生如幻，聽法者亦如幻；眾生如化，聽法者亦如化。
一、我等如幻、如夢

諸天子！我如幻、如夢，眾生乃至知者、見者，亦如幻、如夢。
二、五蘊如幻、如夢

諸天子！色如幻、如夢，受、想、行、識如幻、如夢。
三、六根、六塵、六識、六觸、六受如幻、如夢

眼乃至意觸因緣生受，如幻、如夢。
四、十八空、六波羅蜜如幻、如夢

內空乃至無法有法空，檀波羅蜜乃至般若波羅蜜，如幻、如夢。
五、四念處乃至十八不共法，如幻、如夢
諸（449a）天子！四念處乃至十八不共法，如幻、如夢。
六、二乘聖者如幻、如夢

須陀洹果如幻、如夢，斯陀含果、阿那含果、阿羅漢果
、辟支佛道，如幻、如夢。
七、佛道如幻、如夢
諸天子！佛道如幻、如夢。」
（參）諸天子驚佛道及涅槃亦如幻、如夢

〔天〕爾時，諸天子問須菩提：「汝說佛道如幻、如夢，汝說涅槃亦復如幻、如夢耶？」
〔須〕須菩提語諸天
子
：「我說佛道如幻、如夢，我說涅槃亦如幻、如夢；若當有法勝於涅槃者，我說亦復如幻、如夢。何以故？諸天子！是幻夢、涅槃，不二不別。」
【論】
（壹）釋諸天子重問應用何等人聽法之因由
問曰：上已說如幻、如夢，無說者、無聽者，
今何以故
復問應用何等人，隨須菩提意聽法者？
答曰：諸天子先言須菩提所說不可解，此中須菩提說幻化人喻。

（貳）釋對無心心數法之幻人何用說法之疑
今諸天子更作是念：「何等人聽，與須菩提所說相應，能信、受、行、得道果？」
須菩提答：「如幻化
人聽者，則與我說法相應。」
問曰：是化人無心心數法，不能聽受，何用說法？
答曰：非即使幻化人聽，但欲令行者於諸法用心無
所著，如幻化人，是幻
化人無聞亦無證。
（參）釋「眾生」及「聽法者」

眾生如幻、如夢，聽法亦如幻、如夢，眾生者說法人，聽法者是受法人。
（肆）釋「佛、涅槃亦如幻、如夢」
須菩提言：「不但說法者、聽法者如幻、如夢，我乃至知者、見者，皆如幻、如夢，色亦如幻、如夢，乃至涅槃如幻、如夢，即是所說法如幻、如夢。」

一、諸天子更問：「佛及涅槃如幻如夢耶？」之因
一切眾生中，佛為第一，一切諸法中，涅槃第一。
聞是二事如幻、如夢，心則驚疑：「佛及涅槃最上最妙，云
何如幻、如夢？」
以是故，更重問其事：「佛及（449b）涅槃審
如幻、如夢耶？」

須菩提將無
誤說！我等將無謬聽！
是以更定問。

二、佛及涅槃二法皆屬因緣故
須菩提語諸天子：「我說佛及涅槃，正自
如幻、如夢。」
是二法雖妙，皆從虛妄法出故空。所以者何？從虛妄法故有涅槃，從福德智慧故有佛，是二法屬因緣，無有實定，如念佛、念法義
中說。

（伍）般若力大故，若有法勝涅槃亦如幻
須菩提作是念：「般若波羅蜜力，假令有法勝涅槃者，能令如幻
，何況涅槃？」
一、實無有法勝涅槃

（一）滅一切煩惱故
何以故？涅槃一切憂愁苦惱畢竟滅，以是故，無有法勝涅槃者。

因論生論：為解人意故舉有法勝涅槃喻
問曰：若無法勝涅槃者，何以故說若有法勝涅槃，亦復如幻？
答曰：譬喻法，或以實事，或時
假設，隨因緣故說。如佛言：「若令樹木解我所說者，我亦記言得須陀洹。」
但樹木無因緣可解，佛為解悟人意故，引此喻耳
。

（二）涅槃為究竟無上法故
涅槃是一切法中究竟無上法，如眾川萬流大海為上，諸山之中須彌為上，一切法中虛空為上。

涅槃亦如是，無有老、病、死、苦，無有邪見、貪
、恚等諸衰，無有愛別離苦，無怨憎會苦，無所
求不得苦，無常虛誑敗壞變異等一切皆無。

（三）終不為魔所破故
以要言之，涅槃是一切苦盡，畢竟常樂，十方諸佛、菩薩弟子眾所歸處，安隱常樂，無過是者，終不為魔王魔人所破。
如《阿毘曇》中說：「有上法者，一切有為法及虛空，非智
緣盡；無上法者智緣盡，所謂涅槃。」
是故知無法勝涅槃者。
二、般若力大故，言若有法勝涅槃亦如幻

須菩提美般若波羅蜜力大故，言若有法勝涅槃者，是亦如幻。

譬如大
熱鐵丸，以著擘
起毳
上，直燒下過，熱勢
無損，但更無可燒者。般若波羅蜜智慧，破一切有法，乃至涅槃，直過無礙，智力不減
，直更無法可破。是故言設有法勝涅槃，智慧力亦能破。

貳、雖阿難明四種人能受般若波羅蜜，但須菩提言受者皆不可得

（449c）【經】
（壹）阿難言四種人能受甚深般若

〔眾〕爾時，慧命舍利弗，摩訶目揵
連，摩訶拘絺羅，摩訶迦旃延，富樓那彌多羅尼子，摩訶迦葉，及無數千菩薩，問須菩提：「般若波羅蜜，如是甚深難見、難解、難知，寂滅微妙，誰當受者？」
〔難〕爾時，阿難語諸大弟子及諸菩薩：「〔1〕阿鞞跋致諸
菩薩摩訶薩，能受是甚深難見、難解、難知，寂滅微妙般若波羅蜜。〔2〕正見成就人
，〔3〕漏盡阿羅漢，所願已滿，亦能受之。復次，〔4〕善男子、善女人多見佛，於諸佛所多供養種善根，親近善知識，有利根，是人能受，不言是法非法。」
（貳）須菩提明般若波羅蜜無法可示、可說，受者亦不可得

〔須〕須菩提言：「
不以空分別色，不以色分別空，受、想、行、識亦如是。
不以無相、無作分別色，不以色分別無相、無作，受、想、行、識亦如是。
不以無生、無滅、寂滅、離分別色，不以色分別無生、無滅、寂滅、離，受、想、行、識、亦如是。
眼乃至意觸因緣生受，亦如是。
檀波羅蜜乃至般若波羅蜜，內空乃至無法有法空，四念處乃至十八不共法，一切三昧門，一切陀
羅尼門，須陀洹乃至阿羅漢、辟支佛、佛、一切智
，不以空分別一切智，不以一切智分別空，不以空分別一切種智，不以一切種智分別空。無相、無作、無生、無滅、寂滅、離亦如是。」
〔須〕須菩提語諸天子言：「是般若波羅蜜甚深，誰能受者？是般若波羅蜜中無法
可示，無法可說；若無法可示、無法可說，受人亦不可得。」
（參）般若波羅蜜雖廣說三乘教法，但皆不可得

〔舍〕爾時，舍利弗語須菩提言：「般若波羅蜜中，廣說三乘之教，及攝取
菩薩之法，從初發意地乃至十地，檀波羅蜜乃至般若波羅蜜，四念處乃至八聖道分，佛十力乃至十八不共法，護持菩薩之教。菩薩摩訶薩（450a）如是行般若波羅蜜，常化生不失神通，遊諸佛國
，具足善根，隨其所欲，供養諸佛即得如願，從諸佛所聽受法教，至薩婆若初不斷絕，未曾離三昧時，當得捷疾辯
、利辯、不盡辯、不可斷辯、隨應辯、義辯，一切世間最上辯。」
〔須〕須菩提言：「如是！如是！如舍利弗言，般若波羅蜜廣說三乘之教，及護持菩薩之教，乃至菩薩摩訶薩得一切世間最上辯，不可得故。我乃至知者、見者不可得，色、受、想、行、識，檀波羅蜜乃至般若波羅蜜不可得，內空乃至無法有法空不可得，四念處乃至八聖道分，佛十力乃至一切種智，亦不可得故。」
〔舍〕舍利弗語須菩提：「何因緣故，般若波羅蜜中廣說三乘而不可得？何因緣故，般若波羅蜜中護持菩薩？何因緣故
，菩薩摩訶薩得捷疾辯，乃至一切世間最上辯不可得故？」
〔須〕須菩提語舍利弗言：「以內空故，般若波羅蜜廣說三乘不可得故
；外空乃至無法有法空故，廣說三乘不可得故
。內空故，護持菩薩，乃至一切世間最上辯不可得故；外空乃至無法有法空故，護持菩薩，乃至一切世間最上辯不可得故。」
【論】者言
：
（壹）釋「甚深、難見、難解難知、寂滅、微妙」
是時諸大弟子舍利弗等語須菩提，是般若波羅蜜法甚深、難解：
以諸法無定相故為甚深；
諸思惟觀行滅故難見；
亦不著般若波羅蜜故，名難解難知；
滅三毒及諸戲論故，名寂滅；
得
是智慧妙味故，常得滿足，更無所求，餘一切智慧皆麁澁
叵樂，故言微妙。
（貳）明四種人能信受般若波羅蜜
一、問──誰能信受般若波羅蜜
諸大弟子作是言：般若
波羅蜜智慧
甚深，世間人智慧淺薄，但貪著福德果報，而不樂修。福德著有則情勇，破有則心怯；本所聞習邪見經書，堅著不捨，如是人常樂世樂。以是故，言：「誰能信受是深般若波羅蜜？」若無信受，何用說為？

二、阿難助答──有四種人能信受
阿難助答，有四種人能信受，是故大德須菩提所說必有信受，不空說也。
一者、阿鞞跋致菩薩摩訶薩，知一切法不生不滅，不取相無所著故，是則能受。
二者、漏盡阿羅漢，漏
盡故無所著，得無為最上法，所願已滿，更無所求故
，常住空、無相、無作三昧，隨順般若波羅蜜故，則能信受。
三者、三種學人，正見成就，漏
雖未都盡，四信力故，亦能信受。
四者、有菩薩雖未得阿鞞跋致，福德利根，智慧清淨，常隨善知識，是人亦能信受。

（一）明「信受相」
信受相，不言是法非佛菩薩大弟子所說，雖聞般若波羅蜜諸法皆畢竟空，不以愛
先法故而言非法。

（二）因論生論─阿難代須菩提答之因
問曰：自上已來，阿難都無言論，今何以代
須菩提答？
答曰：阿難是第三轉法輪將
，能為大眾師，是
世尊近侍。雖得初道，以漏未盡故，雖有多聞智慧，自以於空智慧中未能善巧，若說空法，自未入故，皆是他事，是故無言。或時說諸有事，則能問能答。如＜後品＞
中問佛言：「世尊何以故
但讚歎般若波羅蜜，不讚
五波羅蜜？」此中問人誰能信是深般若波羅蜜者，非是空事故，阿難便答。須菩提常樂說空事，不喜說有。

又以阿難是時樂說心生，是
故聽答。阿難煩惱未盡，故智慧力鈍，然信力猛利故，於甚深般若波羅蜜
中能如法問答。
（三）因論生論─般若波羅蜜無所有，云何四種人信受
問曰：般若波羅蜜無所有，無有一定法，云何四種人信受，不言非法？
答曰：今須菩提此中自說因緣：「不以空分別色，色即是空，空即是色。」
以是故，般若波羅蜜無所失，無所破；若無所破，則無過罪，是故不言非法。空即是般若波羅蜜，不以空智慧破色令空，亦不以破色因緣故有空，空即是色，色即是空故。

以般若波羅蜜中破諸戲論，有如是功德，故無不信受。
無相、無作，無生、無滅，寂滅、遠離，亦如是。

乃至一切種智，皆應廣說。

（參）釋「諸大弟子問，須菩提答諸天子」之疑
問曰：諸大弟子問是義，須菩提何以乃答諸天子？
答曰：

◎諸大弟子已得阿羅漢，但自為疑故問，益利
事少；諸天子發心為菩薩，利益深故為說。
◎復次，雖為諸天子
說，即是答諸大弟子。

（肆）般若波羅蜜中眾生畢竟空故，無有說者、受者

上說諸法空，今說深般若波羅蜜中眾生畢竟空。以是故，般若波羅蜜中無有說者，何況有聽受者？若能如是解諸法空，心無所著則能信受。
（伍）釋「三乘」等義
爾時，須菩提說深
般若波羅蜜，舍利弗讚歎助成其事。
般若波羅蜜非但以空故可受，亦廣說有三乘。

三乘義，如先說。

攝取菩薩者，以般若波羅蜜，利益諸菩薩，令得增長。
復次，攝取者，是般若波羅蜜
中有十地，令菩薩從一地至一地，乃至第十地。
十地義，從六波羅蜜，乃至一切種智義，如先說。

化生者，說般若波羅蜜行報。
（陸）釋「七種辯」

行般若波羅蜜，於一切法無礙故，得捷疾辯
。
有人雖能捷疾，鈍根故不能深入，以能深入故利，是利辯。
說諸法實相，無邊無盡故，名樂說無盡辯
。
般若中無諸戲論故，（451a）無能問難斷絕者，名不可斷辯。
斷法愛故，隨眾生所
應而為說法
，名隨應辯。
說趣涅槃利益之事故，名義辯。
說一切世間第一之事，所謂大乘，是名世間最上辯。

（柒）明般若以空智慧，故廣說三乘法及攝取菩薩之法
須菩提然其問
，言：「如是！如是！」
舍利弗作是念：須菩提常樂說空，何以故受我所說般若波羅蜜廣說三乘之教，應當更有因緣。
須菩提答：「般若波羅蜜雖廣說三乘法，非有定相，皆以十八空和合故說。攝取菩薩七種辯亦如是，以空智慧故
。」

＜釋散華品第二十九＞               
（大正25，451a11～456c24）
壹、須菩提雨法雨，諸天散華供養，藉化華論無生法

【經】
（壹）、化華供養三寶及般若

爾時，釋提桓因及三千大千世界中四天王天，乃至阿迦尼吒諸天，作是念：「慧命須菩提為雨法雨，我等寧
可
化作華，散佛、菩薩摩訶薩，比丘僧、須菩提，及般若波羅蜜上！」釋提桓因及三千大千世界中諸天，化作華，散佛、菩薩摩訶薩、比丘僧及須菩提上，亦供養般若波羅蜜。是時，三千大千世界，華悉周遍於虛空中，化成華臺，端嚴殊
妙。
（貳）、須菩提因「化華」論無生

(須)須菩提心念：「是諸
天子所散華，天上未曾見如是華比。是華是化華，非樹生華，是諸天子所散華，從心樹生，非樹生華。」
(釋)釋提桓因知須菩提心所念，語
須菩提言：「大德！是華非生華，亦非意樹生。」
(須)須菩提語釋提桓因言：「憍尸迦！汝言是華非生華，亦非意樹生。憍尸迦！是
若非生法，不名為『華』」。
(釋)釋提桓因語須菩提言：「大德！但是華不生？色亦不生？受、想、行、識亦不生？」
(須)須菩提言：「憍尸迦！非但是華不生。

※色亦不生，若不生，是不名為『色』；受、相、行、識亦不生，若不生，是〈451b〉不名為『識』。
※六入、六識、六觸，六觸因緣生諸受，亦如是。
※檀波羅蜜不生，若不生，是不名『檀波羅蜜』；乃至般若波羅蜜不生，若不生，是不名『般若波羅蜜』。
※內空不生，若不生，是不名『內空』；乃至無法有法空不生，若不生，是不名『無法有法空』。
※四念處不生，若不生，是不名『四念處』。乃至十八不共法不生，若不生，是不名『十八不共法』。乃至一切種智不生，若不生，是不名『一切種智』。」
【論】

(壹)、無所失無所破：「雖說空，于法無所破，不失諸行業果報」。導師《大智度論》筆記[E017]p.315
釋曰：釋提桓因及諸天，聞須菩提所說般若義，一切法盡是實相，無所分別。
雖說空，於諸法無所破，亦不失諸行業果報。
(貳)、釋「法雨」喻

一、須菩提說法無障礙，如時雨

聲聞人於佛前能說是甚深法故，釋提桓因等皆歡喜，作是念：「須菩提所說法，無礙無障，譬如時雨」。如有國土，溉灌種蒔
及種種用水，常苦不足；若時雨普降，無不霑
洽
，無不如願。
(一)、小乘法如是，先讚諸觀，後說涅槃

小乘法亦如是，初種種讚歎布施、持戒、禪定、無常等諸觀，有量有限，末後說涅槃。
(二)、須菩提唯說諸法實相，無所分別，如大雨滿世間無所不潤

此中須菩提所明，從初發心乃至佛道，唯
說諸法實相，無所分別；譬如大雨遍滿閻浮提，無所不潤。
二、不得法雨者「退」、「住」，得法雨者「長」、「發」

又如地先雖有穀子，無雨則不生；行者亦如是，雖有因緣，不得法雨，發心者退，未發者住。若得法雨，發心者增長，未發者發。
以是故，說如雨法雨。
三、時雨除惡風、塵土、諸毒；法雨滅邪見、惡覺、三不善毒
復次，譬如惡風、塵土、諸熱、毒氣等，得雨則消滅。
法雨亦如是，惡覺觀塵土，三不善毒，邪見惡風，邪師惡蟲，及諸惡
知識等，得般若波羅蜜法雨，則皆除滅。
(參)、作華散佛等及供養般若波羅蜜

一、人蒙時雨故供養天，諸天聞法雨，故供養三寶及般若
人蒙
時雨，故供養天。諸天聞法雨，大利益，欲供養故，作〈451c〉是念：「我等寧可作華，散佛、諸大菩薩、比丘僧及須菩提，亦供養般若波羅蜜」！
二、敬重須菩提善說般若，真名供養

以須菩提善說般若，敬之重故，甄
名供養。
三、般若說諸法空，欲得化人聽法隨相故，以化華供養 

是般若波羅蜜多說諸法空，又上欲得如化人聽法隨其相故，以化
華供養。
四、化華供養，乃諸天稱心歡喜，不容多還取
復次，諸天當歡喜時，便稱心供養，不容多還取，故
即作化華，散佛、須菩提、諸菩薩、比丘僧及般若波羅蜜。
五、隨意變化供養三寶
華散佛上，是供養佛寶；散諸菩薩、須菩提，及般若波羅蜜，是供養法寶；
散諸比丘僧，是供養僧寶。作是念已，隨意變化供養三寶。
六、大福德成就故，心生所願皆得如意
大福德成就故，心生所願，皆得如意，不從他求。
(肆)、辨「華臺端嚴」為誰力

問曰：華臺端嚴，為是誰力
？
答曰：
一、諸天福德自在力
是諸天力，諸天福德自在故，小能為大。
二、有人言：是佛神力
有人言：「是
佛神力，佛以此般若波羅蜜有大功德，因時少
而果報甚大，成就佛
道，是故現
此奇特」。
(伍)、諸法無生空寂故，以無生華供養
須菩提即時分別，知非實華。
釋提桓因知須菩提覺是化華，語須菩提言：「大德！是華非生華。非生華者，言是華無生，空無所出」。
須菩提說
是般若波羅蜜，諸法無生空寂故，以無生華供養。
(陸)、「意樹」隨意所欲，應念則至
「意樹」者，諸天隨意所念則得。
以要言之，天樹隨意所欲，應念則至，故言「意樹」。
(柒)、不生法中無分別華、非華
釋提桓因難須菩提故，言是華無生，何以言「是華不從樹生」？
須菩提反
質言：「若不生，何以名『華』」？不生法中無所分別，所謂是「華」，是「非華」。
(捌)、非但華不生，色亦不生，由一法空，得知一切法皆空
是時釋提桓因心伏
而問：「但是華無生，諸法亦無生」？
須菩提答：「非但是華不生，色亦不生」。
何以故？若一法空，則一切法皆空；若行者於一法中了了決定知空，則一切法中皆亦明了。若五眾不生，則非〈452a〉五眾相，乃至一切種智亦如
是。▼

貳、佛讚須菩提，其智甚深，不壞假名而說諸法實相
【經】
爾時，釋提桓因作是念：「是
慧命須菩提，其智甚深，不壞假名而說諸法實
相。」
佛知
釋提桓因心所念，語釋提桓因言：「如是！如是！憍尸迦！須菩提其智甚深，不壞假名而說諸法實
相。」
(壹）、諸法實相，無壞無不壞；須菩提所說，亦無壞無不壞
釋提桓因白佛言：「大德須菩提，云何不壞假名而說諸法實相？」
佛告釋提桓因：「色但假名，須菩提不壞假名而說諸法實相；受、想、行、識但假名，須菩提亦不壞假名而說諸法實相。所以者何？是諸法實相，無壞不壞故，須菩提所說亦無壞不壞。眼乃至意觸因緣生諸受，亦如是。檀波羅蜜乃至般若波羅蜜，內空乃至無法有法空，四念處乃至十八不共法，亦如是。須陀洹果乃至阿羅漢果；辟支佛道、菩薩道、佛道；一切智、一切種智，亦如是。須陀洹乃至阿羅漢、辟支佛、佛，是但假名，須菩提不壞假名而說諸法實相。何以故？是諸法實相，無壞不壞故。須菩提所說亦無壞不壞。如是，憍尸迦！須菩提不壞假名而說諸法實相。」
(貳)、菩薩當知是「諸法但假名」

須菩提語釋提桓因：「如是！如是！憍尸迦！如佛所說諸法但假名，菩薩摩訶薩當作是知，諸法但假名
，應如是學般〈452b〉若波羅蜜。」
一、不學色等一切法，因不見色等一切法當可學者 
「憍尸迦！ 

※ 菩薩摩訶薩作如
是學，為不學色，不學受、想、行、識，何以故？不見色當可學者，不見受、想、行、識當可學者。
※ 菩薩摩訶薩如是學，為不學檀波羅蜜，何以故？不見檀波羅蜜當可學者。乃至不學般若波羅蜜，何以故？不見般若波羅蜜當可學者。
※ 如是學，為不學內空乃至無法有法空，何以故？不見內空乃至無法有法空當可學者。
※ 如是學，為不學四念處乃至十八不共法，何以
故？不見四念處乃至十八不共法當可學者。
※ 如是學，為不學須陀洹果乃至一切種智，何以故？不見須陀洹果乃至一切種智當可學者」。
爾時，釋提桓因語須菩提言：「菩薩摩訶薩何因緣故不見色，乃至不見一切種智？」
須菩提言：「色、色空，乃至一切種智、一切種智空」。
二、色空不學色空等

憍尸迦！色空不學色空，乃至一切種智空不學一切種智空。
三、不學空是名學空，以無二故
憍尸迦！若如是不學空，是名學空，以不二故。
是菩薩摩訶薩學色空，以不二故；乃至學一切種智空，以
不二故。
四、學色空等不二，則能學乃至一切種智不二

若學色空不二故，乃至學一切種智空不二故；

是菩薩摩訶薩能學檀波羅蜜不二故，乃至能學般若波羅蜜不二故；

能學四念處不二故，乃至能學十八不共法不二故；

能學須陀洹果不二故，乃至能學一切種智不二故。
五、能學一切佛法

是菩薩能學無量無邊阿僧祇佛法。
六、不為增、減學

若能學無量無邊阿僧祇佛法，是菩薩不為色增學，不為色減
學，乃至不為一切種智增學，不為一切種智減學。
七、不為受、滅學

若不為色增、減學，乃至不為一切種智增、減學，是菩薩不為色受
學〈452c〉，不為色滅
學；亦不為受、想、行、識受學，亦不為滅學。乃至一切種
智亦不為受學，亦不為滅學。」
(一)何故不為受滅學

舍利弗語須菩提：「菩薩摩訶薩如是學，不為受色學，不為滅色學，乃至一切種智亦不為受學，亦不為滅學？」

須菩提言：「菩薩
摩訶薩若如是學，不為受色學，不為滅色學，乃至一切種智亦不為受學，亦不為滅學。」
(舍利弗)「須菩提！何因緣故，菩薩摩訶薩不為受色學，不為滅色學，乃至一切種智亦不為受學，亦不為滅學？」
須菩提言：「是色不可受，亦無受色者，乃至一切種智不可受，亦無受者，內外空故。如是，舍利弗！菩薩摩訶薩一切法不受故，能到一切種智。」
(二)一切法不受、不滅，當云何至一切種智
是時，舍利弗語須菩提：「菩薩摩訶薩如是學般若波羅蜜，能
到一切種智耶？」
須菩提言：「菩薩摩訶薩如是學般若波羅蜜，能到一切種智，一切法不受故。」
舍利弗語須菩提：「若菩薩摩訶薩於一切法不受、不滅學者，菩薩摩訶薩云何能到一切種智」？
須菩提言：「菩薩摩訶薩行般若波羅蜜，
⊙不見色生、不見色滅；不見色受、不見色不受；不見色垢、不見色淨；不見色增、不見色減。何以故？舍利弗！色、色性空故。
⊙受、想、行、識亦不見生、亦不見滅；亦不見受、亦不見不受；亦不見垢、亦不見淨；亦不見增、亦不見減
。何以故？識、識性空故。
⊙乃至一切種智亦不見生，亦不見滅；亦不見受，亦不見不受；亦不見垢，亦不見淨；亦不見增，亦不見減。何以故？一切種智、一切種智性空故。
如是，舍利弗！菩薩摩訶薩為一切法不生不滅，不受不捨，不垢不淨，不合不散，不增不減
故，學般〈453a〉若波羅蜜，能到一切種智；無所學、無所到故」。
【論】
(壹)、釋佛讚須菩提其智慧深，不壞假名說諸法實相
釋曰：
釋提桓因歡喜言：「須菩提其智甚深，不壞假名而說諸法實相」。爾時，佛讚須菩提言：「如是！如是！如釋
所言」。
※、佛讚之理由

問曰：佛何故讚須菩提？
答曰：
(一)顯師不自高，弟子承順師法故
示師不自高，弟子承順師法故。有人師所說，弟子不受；弟子所說，師不聽。
如凡夫人處眾說法時，破一切語不受。
(二)佛無吾我心故讚嘆

以佛無吾
我心故，讚須菩提言：「如是！如是！」

(三)佛大悲心，欲令眾生信受故
復次，佛以大悲心，欲令眾生信受須菩提所說故，讚言：「其智甚深
」。
(貳)、釋諸法但假名
▲五眾
從因緣和合生，無有定性，但有假名。
「假名實相」者，所謂五眾「如、法性、實際」。
一、不違此理說二諦
須菩提所說，不違此理；何以故？
(一)聖人知名字是俗諦；實相是第一義諦
聖人知名字是俗諦，實相是第一義諦；

(二)有所說隨凡夫，第一義諦中無彼此、無諍
有所說者隨凡夫人，第一義諦中無彼此，亦無諍
；乃至一切種智亦如是。
眾生空，乃至知者、見者空故。須陀洹但有假名，乃至佛亦如是
。
二、菩薩知一切法假名，隨順般若波羅蜜畢竟空相
菩薩
知一切法假名，則應般若波羅蜜學；所以者何？
一切法但有假名，皆隨順般若波羅蜜畢竟空相故。
(參)、菩薩以五眼求色，不見是色我、無我等
如是學不學色者，假名法中無有定色，若無色者，云何「學色」？何以故？
菩薩以五眼求色，而不見是色若我、若無我等相；乃至一切種智，亦如是。
(肆)、不見色
何以故不見色者？
答言
：色中色相空，不可得故，不可見即是自相空；乃至一切種智，亦如是。
(伍)、不學色

復次，不學色者，是色空即自不能學色空，以諸法行於他相，不行自相故。
譬如人乘馬，非馬乘馬。
(陸)、不學一切法，云何「學一切智」

問曰：若如是不學一切法，
云何「學一切智」？
答曰：
一、諸法空無所著，是「真學色空」

是中說若能於諸法空
中無所著，是為「真學色空」。
二、著─破法不破空導師《大智度論》筆記[B018] p.144

若著空者，是破諸法而不破空。
三、不著─破法能破空─色空不二─真學法空導師《大智度論》筆記[B018] p.144
若人破色而不著空，是則色與空不二不別，
是為能學色空，以
不可
得空
故不見空
；乃至一切種智亦如是
。
著─破法不破空

法空

不著─破法能破空─色空不二─真學法空         導師《大智度論》筆記[B018] p.144

(柒)、釋「學無量無邊阿僧祇佛法」
※、一切種智：菩薩心有量，佛心無量導師《大智度論》筆記[E017] p.315
無量無邊阿僧祇佛法者，是讚一切種智。上一切種智，是菩薩心中有量有限，在佛心中則無量無〈453b〉限。以是故，上雖說學佛法，今更別說。
(捌)、不增、減色學，是正行菩薩道
若能如是學，正行菩薩道，不增、減色學。
一、釋「增、不增」

「不
增」者，若但見四大及造色和合成身者，則不生著；
以於是身中，起男女好醜長短相，謂為定實，生染
著心，是為「增」。
二、釋「減」

若破色使空，心著是空，是
為「減」。
乃至一切種智亦如是。
(玖)、不受不滅學，則生一切種智

一、釋「不受、不滅」

「不受、不滅」者，空故「不受」，業果因緣相續故「不滅」。
是中須菩提自說因緣：「色受者，不可得故不受」。
又以色內外空故「不受」；以色中內外空，空故「不滅」。

※因論生論：應十八空：何以但說內外空
導師《大智度論筆記》[E005] p.294
問曰：應以十八空空諸法，此中何以但說「內、外空」？
答曰：
(一)無受色，說「內空」：色不可受，名「外空」

受色者無故，說「內空」：色不可受故，名「外空」。

(二)是內、外空，攝一切法空
是內、外空，則攝一切法空；
乃至一切種智亦如是。
二、菩薩觀一切法如虛空無礙，則學一切種智，因果相似故
若菩薩能如是學，則出生一切種智。一切種智是無障礙相，若菩薩觀一切法如虛空無障礙，則是學一切種智，因果相似故。
(拾)、釋得一切智果

一、問「不受、不滅學，云何出至薩婆若」
舍利弗作是念：「菩薩法應當滅一切煩惱，應當受一切諸善法；今不受、不滅學，云何出至薩婆若」？作是念已，問須菩提。
二、釋須菩提所答

須菩提
答言：
(一)破生相故不生，破無常相故不滅
「破一切法生相故不生，破一切法無常相故不滅，
(二)觀過罪故不受，觀利益故不捨
觀一切法種種過罪故不受，觀一切法種種利益故不捨，
(三)法性清淨故不垢，法生著心故不淨
一切法性常清淨故不垢，一切法能生著心故不淨。
(四)一切法不多不少，不增不減
一切法雖是有作無作、起滅、入出、來往等，而不多不少，不增不減」。
譬如大海，眾流歸之
不增、火珠
煎之不減。
(五)諸法性常住，自性不可得

諸法亦如是，法性常住
故，一切法自性不可得故。
(六)出到薩婆若、不見一切相

能如是學，則出到
薩婆若，不見學相，不見出相，不見菩薩相，不見般若波羅蜜相。
三、明略說故，但說無學無出

此中略說故，但說〈453c〉「無學、無出」。
參、般若何處求

【經】
(壹)、菩薩般若波羅蜜，當於＜須菩提品＞中求
爾時，釋提桓因語舍利弗：「菩薩摩訶薩般若波羅蜜，當於何處求？」
舍利弗言：「菩薩摩訶薩般若波羅蜜，當於＜須菩提品＞中求。」
釋提桓因語須菩提：「是汝神力使舍利弗言
，菩薩摩訶薩般若波羅蜜，當於＜須菩提品＞中求？」須菩提語釋提桓因：「非我神力。」

釋提桓因語須菩提：「是誰神力。」須菩提言：「是佛神力。」
(貳)、明實相般若

一、天主難：一切法無受處， 何故言是佛神力？
釋提桓因言：「一切法皆無受處，何以故
言是佛神力？離無受處相，如來不可得，離如，如來亦不可得！」
二、須菩提印成所說
(一)略以「離無受處相、離如，如來不可得」印述其難

須菩提語釋提桓因言：「如是！如是！憍尸迦！離無受處相，如來不可得；離如，如來亦不可得。無受處相中如來不可得，如中如來不可得；
(二)歷法廣釋其難

1、如中不可得
「色如」中「如來如」不可得，「如來如」中「色如」不可得；
2、法相中求不可得
色法相中如來法相不可得，如來法相中色法相不可得；受、想、行、識法相中，乃至一切種智亦如是。
3、明無合散故無如來
(1)即、離如中無合散

憍尸迦！如來色如中不合不散，受、想、行、識如中不合不散；
如來離色如不合不散，離受、想、行、識如不合不散；
乃至一切種智亦如是。
(2)即、離法相中無合散

如來色法相中不合不散，受、想、行、識法相中不合不散；
如來離色法相中不合不散，離受、想、行、識法相中不合不散；
乃至一切種智亦如是。
4、是佛神力，用無所受法故
憍尸迦！如是等一切法中不合不散，是佛神力，用無所受法故。」
(參)、明云何求般若
一、明般若無所求

「如憍尸迦言：『菩薩摩訶薩般若波羅蜜，當於何處求』？
(一)不應五蘊中求，亦不應離五蘊求，乃至不應一切種智中求，亦不離一切種智求；一切法無相故
憍尸迦！
⊙不應色中求般若波羅蜜，亦不應離色求般若波羅蜜；不應受、想、行、識中求，亦不應
離受、想、行、識求。
何以故？是般若波羅蜜，色、受、想、行、識，是一切法皆不合、不散，無色〈454a〉、無形、無對，一相、所謂無相。 

⊙乃至一切種智中不應求般若波羅蜜，亦不應離一切種智求般若波羅蜜。何以故？是般若波羅蜜，一切種智，是一切法皆不合、不散，無色、無形、無對，一相、所謂無相。
(二)、釋般若波羅蜜非即非離色、色如、色法，乃至一切種智、一切種智如、一切種智法
何以故？
※般若波羅蜜非色，亦非
離色；非受、想、行、識，亦非離受、想、行、識；乃至非一切種智，亦非離一切種智。
※般若波羅蜜非色如，亦非離色如；非受、想、行、識如，亦非離受、想、行、識如。
※般若波羅蜜非色法，亦非離色法；非受、想、行、識法，亦非離受想、行、識法；
※乃至非一切種智如
，亦非離一切種智如。
※般若波羅蜜非一切種智法，亦非離一切種智法。
二、一切法無所有不可得
何以故？
憍尸迦！是一切法皆無所有不可得，以無所有不可得故，般若波羅蜜非色，亦非離色；非色如，亦非離色如；非色法，亦非離色法。乃至非一切種智，亦非離一切種智；非一切種智如，亦非離一切種智如；非一切種智法，亦非離一切種智法。」
【論】
(壹)、釋何處求般若波羅蜜
問曰：佛、舍利弗、須菩提，從上來種種因緣明般若波羅蜜相，今釋提桓因何以故問當何處求般若波羅蜜
？
答曰：
一、釋當於＜須菩提品＞中求
此不問般若體，但問般若言說名字可讀誦事，
是故舍利弗言：當於＜須菩提所說品＞中求。須菩提樂說空，常善修習空故；舍利弗雖智慧第一，以無吾我嫉妬心，又斷法愛故，而言當於＜須菩提所說品＞中求。

※因論生論：何故不言＜佛所說品＞中求

問曰：佛處處說般若波羅蜜，欲比須菩提所說，百千萬倍不可算數譬喻為比，何以不言於＜佛所說品＞中求？
答曰：
(一)唯佛能善說，次推須菩提
釋提桓因意：除佛一人，誰能〈454b〉善說者？是以推須菩提。
 (二)、如來隨眾生應解、應得、應行故說法導師《大智度論筆記》[B018]p.145
復次，佛常一日一夜六時，以佛眼觀眾生，無令不聞法故墮
落
，是故隨眾生所應解、所應
得、所應習行等說。
※說「般若波羅蜜」名

1、或說無常、苦、空、無我等導師《大智度論筆記》[B018]p.145
或說般若波羅蜜無常、苦、空、無我，如病、如EQ \* jc5 \* "Font:新細明體" \* hps8 \o(\s\up 11(ㄩㄥ),癰)等，名為「般若波羅蜜」；
2、或說分別諸法總相、別相導師《大智度論筆記》[B018]p.145
或分別諸法總相、別相，
3、或說法從緣生無有作者導師《大智度論筆記》[B018]p.145
或說諸法因緣和合生，無有
作者、受
者，無知者、見者，名為「般若波羅蜜」；
4、或說空導師《大智度論筆記》[B018]p.145
或時說法空，
5、或說畢竟空導師《大智度論筆記》[B018]p.145
或說畢竟空，名為「般
若波羅蜜」。
(三)、小結

以是故，不言
＜佛所說品＞中求。
或說無常苦空無我等

應解          或說分別諸法總相別相

如來隨眾生應得說法─    或說法從緣生無有作者      名為般若

應行          或說空

或說畢竟空                導師《大智度論筆記》[B018]p.145
二、帝釋不知般若定相故問當何處求
又
釋提桓因心念：「不知何者定是般若定相」？
是以舍利弗言：「須菩提常深入空，所說皆趣空，所說空亦空；是故言，當於
＜須菩提所說品＞中求」。
(貳)、須菩提自謙神力非我有，是佛所受
釋提桓因歡喜，讚
須菩提言：「大德神力甚大」！
須菩提謙言：「非是我力，是佛所受神力」。
(參)、釋帝釋之問意

一、一切法無所受（離無受相、如），如來不可得
釋提桓因言：「若一切法皆無所受，云何言
是佛所受神力？若離無受相，如來不可得，離如中，如來不可得」。
二、一切法無受相，無依止處，如來亦不可得
釋提桓因作是念言：「一切法無受相，一切法空，無依止處，云何當言定
有如來？
若無如來，云何有所
受神力？
三、一切法離無受相，離如，如來亦不可得

又復離無
受相，如來亦不可得，今
離是如，如來不可得」。
(肆)、釋「無受」、「如」之異

問曰：「無受相」與「如」，有何等異？
答曰：

一、第一說

(一)實相亦名無受，諸法不可著故導師《大智度論筆記》[B019] p.145

諸法實相，亦名「無受」，亦名「如」。
諸法中
不可著，故名「無受」；諸戲論不能破壞，故名為「如」。

亦名無受……諸法不可著故。

實相

亦名如……戲論不能壞故。            導師《大智度論筆記》[B019] p.145

(二)、「無受相」、「如相」中，如來不可得，以佛名，或眾生而名之

今如來空中不可得，離空亦不可得。須菩提然
其言：「如是！如是！」今須菩提廣說其事。
1、無受相、如相中，如來不可得

無受相、如相中，如來不可得者，
(1)或以佛名或眾生名「如來」
或以佛名名
為『如來』，或以眾生名字名為『如來』。
A、眾生名為如來
如先世來，後世亦如是去，是亦名『如來』，亦名『如去』」。
如十四置難中說：「死後如去者〈454c〉，為『有』？為『無』？『亦有亦無』？『亦非有非無』？」

B、佛名名為如來
佛名「如來」者，
⊙如定光佛等行六波羅蜜，得成佛道；釋迦文佛亦如是來，故名
「如來」。
⊙如錠
光佛等智，知
諸法如，從如中來，故名「如來」；釋迦文佛亦如是來，故名「如來」。
(2)二種如來：此中說「佛如來」導師《大智度論筆記》[E010]p.303
此二種如來中，此間說是「佛如
來」。
因解佛如來無所有，一切眾生、一切法，皆如是
亦無所有。
2、無受相、如相皆空無所有，故無如來
無受及如來義，如先說
。今當更略說：「無受相、如來相，皆空無所有，無受相、如相，無定性故，無如來」。
二、第二說
有人言：「諸法實相有二種說：
一者、『諸法相畢竟空，是實』；
二者、有人言：『畢竟空可示可說故非實，如涅槃相不可示不可說，是名為實』」。
(一)畢竟空、破畢竟空(實相)，如來不可得

於此二事，畢竟空中如來不可得；破畢竟空實相中如來亦不可得。
(二)畢竟空—無受相；破畢竟空相—如
畢竟空即是「無受相」，破畢竟空實相即是「如
」。
 (伍)、廣辨「五眾」與「如來」

從此已下，廣說二義。
一、如來不可得
於五眾乃至一切種智，如來不可得，如來不可得故，云何當有如來神力？
如來不可得，如上說。

二、五眾與如來，不即、不離、不在、不有

1)是五眾非如來，2)離五眾非如來，3)五眾不在如來中，4)如來不在五眾中，5)如來亦不有五眾。
(一)五眾非是如來
1、五眾生滅，如來非生滅

五眾生
滅無常、苦、空、無我相故，非是如來；若是如來者，如來亦應是生滅。
2、五眾是五法，如來是一
復次，五眾是五法，如來是一，云何「五法作一」？若五即是一，一亦應即是五。若爾者，世間法、出世間法，一切亂壞！
※如是種種因緣故，五眾非如來。
(二)離五眾非如來

1、若離五眾有如來者：如來應無見、聞、覺、知

若離五眾有如來者，如來應無見、無聞
，無知、無識，亦不覺苦樂。
所以者何？知覺
等是五眾法故。
(1)如見是眼，非是如來

問曰：如來用眼耳、智慧等能知見者，有何咎？
答曰：能見是眼，非是如來。若如來非見相〈455a〉用眼能見者，未取色
時，云何知用是眼？亦可用耳見！
(2)知是五眾，非是如來
問曰：如來用智慧分別能知，眼是能見
，餘不能見，以是故
用眼，不取餘根
！
答曰：知亦如眼過，知是五眾，非是如來。若用知知眼，復用何事能知此知？
(3)知相無常，非是如來
問曰：如來用知知眼，以眼知色，若欲知如來，以何得知？若以如來知如來，是則無窮！
答曰：知相知中住。如來若知
，即是知相，若是知相，則是無常，若無常者，則無後世！
2、若離五眾有如來者：如來應是常，如虛空相不變異
復次，離五眾有如來者，如來應是常，如虛空相不應變異受苦受樂，亦應無縛無解，有如是等過罪。
(三)五眾、如來不相在，如來亦不有五眾
破異故，五眾不在如來，如來不在五眾，亦非如來有五眾。
三、五眾因緣故有如來，反之則無

問曰：應以五眾因緣故有如來，若無五眾，則無如來
？
答曰：
(一)如來無自性，何從他性生
若以五眾因緣有如來者，則如來無自性，若無自性，何得從他性生？
(二)五眾中求如來不可得
於五眾中，五種求如來不可得，是故無如來。
(三)戲論故有如來；戲論斷故則無
但以戲論故，說有如來；以斷戲論故，無如來。
※因論生論—以有、無戲論求如來，是事不然
如來是不生不滅法，云何當以戲論求於如來？
若以戲論求如來者，則不見如來。若當都無如來，則墮
邪見！
是故，若以有、無
戲論求如來，是則不然！
四、「如來相」是一切法相、畢竟空相
如來相即是一切法相，一切法相即是如來相
；
如來相即是畢竟空相，畢竟空相即是一切法相。
五、但說二事，則都攝五事
問曰：此中何以但說二事，言五眾如中無「如來如」，如來如中無「五眾如」？
答曰：
(一)、略說故
此是略說。說二，則五事
都攝。
(二)、二十種我見，不能一時起，因惑故說二事

復次，二十種我見，雖一切凡夫人有，不能一時起。
今是會中，或
此二事，以是故，但說二事。
六、五眾如，即是法相
◎如〈455b〉五眾，乃至一切種智亦如是。
◎五眾法相，乃至一切種智法相，亦如
是。
→五眾如，即是法相。

※五眾畢竟空無所有，為恐行者心驚故重說法相自爾
問曰：若如即是法相，何以重說？
答曰：行者既到五眾如，心驚，法相
何以畢竟空無所有！是故說五眾法法
相自爾。
◎如人觸火燒手，則無慍
心，以其火相自爾故。
◎若人執火燒之，則忿然而怒，以其執火燒故。
(陸)、如來五眾如、法相不合不散
「如來五眾如中、五眾法相中，不合不散」者：

一、一相所謂無相

除五眾如無如來，即
是一相，所謂「無相」。所以者何？
一法無合無散故，二法故有合有散。
二、離五眾法相，如來不可得故

離五眾法相，亦無合無
散。所以者何？離五眾法相，如來不可得故。
三、如來、五眾如法相，無二無別故
如來如、法相，五眾如、法相，無二無別故；言離五眾如、五眾法相，亦不合不散；乃至一切種智亦如是。
(柒)、能知諸法如、法相，有神力，不合不散故
能如是知諸法如、法相，不合不散故，有是神力。
(捌)、上因佛神力說般若相，今說云何求般若
一、當於何處求

「當於何處求」者，上來因佛神力說般若相，今直說云何求般若。

二、五眾虛誑如幻夢，云何當中求？

論者言
五眾虛誑無常，本無今有，已有還無，如幻如夢，般若波羅蜜是諸佛實智慧，
云何當
於五眾中求？
◎譬如求重寶，必於大海寶山中求，不應在溝瀆
臭穢處求。
三、離五眾無生滅，無作起，無法相，云何求？

離五眾則無生無滅，無作無起
，無有法相，是中云何可求？
四、五眾、般若波羅蜜，是一相「無相」

復次，五眾、般若波羅蜜，不一不異，不合不散，無色、無形、無對，一相，所謂「無相」。
※因論生論：五眾中「色」眾，云何說無形、無對？

問曰：般若波羅蜜，是智慧心數法，故可應無色、無形、無對。
五眾中色眾，云何當說無形、無對？
答曰：
(一)聖人慧眼觀平等空無相，是故色眾無形、無對
聖人以慧眼觀諸法平等皆空，一相，所謂「無相」；以是故，色眾無形、無對。
(二)凡夫所見色非實
復次，凡夫人所見色非實，種種如先破。

五、五眾般若不即不離：不即據凡夫，不離據聖賢。導師《大智度論筆記》[E018] p.316

復次，有因緣，般若波羅蜜，不即是如凡夫人所見五眾，破凡〈455c〉夫人所見五眾故，即是般若波羅蜜，故言不離；乃至一切種智亦如是。
六、釋「如相、法相相」
如相、法相相，如先說。

肆、摩訶波羅蜜，無量波羅蜜，無邊波羅蜜，是菩薩摩訶薩般若波羅蜜
【經】
(壹)、嘆般若及三乘皆從般若波羅蜜中學成

一、天主讚嘆般若波羅蜜
釋提桓因語須菩提：「是摩訶波羅蜜，是菩薩摩訶薩般若波羅蜜！無量波羅蜜，無邊波羅蜜，是
菩薩摩訶薩般若波羅蜜！
二、釋歎：三乘聖果從是學成導師《大智度論筆記》[E018] p.316

諸須陀洹、須陀洹果
，從是般若波羅蜜中學成；乃至諸阿羅漢、阿羅漢果，諸辟支佛、辟支佛道，諸菩薩摩訶薩，皆從是般若波羅蜜中學成。
成就眾生，淨佛世界
，得阿耨多羅三藐三菩提，皆從是學成。」
(貳)、須菩提述成

一、總歎

須菩提語釋提桓因言：「如是！如是！憍尸迦！
是摩訶波羅蜜，是菩薩摩訶薩般若波羅蜜！
無量波羅蜜，無邊波羅蜜，是菩薩摩訶薩般若波羅蜜！
從是中學成，須陀洹果，乃至阿羅漢果，辟支佛道，諸菩薩摩訶薩；從是般若波羅蜜中學成、成就眾生，淨佛世界，得阿耨多羅三藐三菩提，已得、今得、當得」。
二、述「摩訶」讚歎

憍尸迦！
⊙色大故，般若波羅蜜亦大。何以故？是色前際不可得，後際不可得，中際不可得。
⊙受、想、行、識大故，般若波羅蜜亦大。何以故？受、想、行、識前際
不可得，後際不可得，中際不可得乃至一切種智亦如是。
以是因緣故，憍尸迦！是摩訶波羅蜜，是菩薩摩訶薩般若波羅蜜。
三、述「無量」歎

憍尸迦！色無量故，般若波羅蜜無量。何以故？色量不可得故。
憍尸迦！譬如虛空量不可得，色亦如是量不可得。
虛空無量故，色無量；色無量故，般若波羅蜜無量。
受、想、行、識，乃至一切種智無量故，般若波羅蜜無量。何以故？
一切種智量不可得。
譬如虛空量不可得，一切〈456a〉種智亦如是量不可得。
虛空無量故，一切種智無量；一切種智無量故，般若波羅蜜無量。
以是因緣故，是菩薩摩訶薩般若波羅蜜無量。
四、述「無邊」歎

憍尸迦！
(一)五眾法乃至一切種智無邊故

⊙色無邊故，諸菩薩摩訶薩般若波羅蜜無邊。何以故？憍尸迦！色前際不可得，後際不可得，中際不可得。
⊙受、想、行、識無邊故，般若波羅蜜無邊。何以故？受、想、行、識，前際、後際、中際，皆不可得故。
⊙乃至一切種智無邊故，般若波羅蜜無邊。何以故？一切種智前、後、中際不可得故。
以是因緣故，憍尸迦！是般若波羅蜜無邊。色無邊
，乃至一切種智無邊。
(二)緣無邊故
(須)復次，憍尸迦！緣無邊故，般若波羅蜜無邊。」
(憍)「須菩提！云何緣無邊故，般若波羅蜜無邊？」
(須)須菩提言：「緣一切無邊法故，般若波羅蜜無邊。」
(憍)「云何緣一切無邊法故，般若波羅蜜無邊？」
(須)須菩提言：「緣無邊法性故，般若波羅蜜無邊」。
(三)緣無邊如故
(須)復次，憍尸迦！緣無邊如故，般若波羅蜜無邊。」
(憍)釋提桓因言：「云何緣無邊如故，般若波羅蜜無邊？」
(須)須菩提言：「如無邊故，緣亦無邊；緣無邊故，如亦無邊」。
以是因緣故，諸菩薩摩訶薩般若波羅蜜無邊。
(四)眾生無邊故
(須)復次，憍尸迦！眾生無邊故，般若波羅蜜無邊。
(憍)釋提桓因問須菩提：「云何眾生無邊故，般若波羅蜜無邊？」
(須)須菩提言：「於汝意云何？何等法名『眾生』？」
(憍)釋提桓因言：「無有法名『眾生』，假名故為『眾生』，是名字本無有法，亦無所趣，強為作名！」
(須)「憍尸迦！於汝意云何？是般若波羅蜜中，說眾生有實不？」
(憍)釋提桓因言：「無也！」
(須)憍尸迦！若般若波羅蜜中
實不說
，眾生無邊亦不可得。憍尸迦！於汝意云何〈456b〉？佛
恒河沙劫壽
，說眾生、眾生
名字，頗有眾生法有生有滅不？」
(憍)釋提桓因言：「不也！何以故？眾生從本已來，常清淨故。」
(須)「以是因緣故，憍尸迦！眾生無邊故，當知般若波羅蜜亦無邊。」
【論】
(壹)、初果何能問甚深般若？
問曰：釋提桓因是須陀洹人，云何能問深般若波羅蜜？
答曰：
一、天主有利智慧、憐愍眾生故問般若

如須菩提是具足阿羅漢，以利益菩薩，憐愍眾生故，問菩薩所行事。
釋提桓因雖是
聲聞人，是諸天主，有利智慧，憐愍眾生故，問般若波羅蜜，亦如是。
二、釋不同「釋提桓因」

(一)《中阿含》中是初果釋提桓因，異今釋提恒因

復次，有人言：「三千大千世界中，有百億釋提桓因。《中阿含》中說釋提桓因得   

須陀洹者，異今釋提桓因。」
(二)今釋提桓因是大菩薩，憐愍眾生故，以三種讚嘆般若

今釋提桓因是大菩薩，憐愍眾生故，三種讚般若波羅蜜：
「所謂摩訶波羅蜜，無量波羅蜜，無邊波羅蜜」，是般若波羅蜜；
是般若波羅蜜
中學成諸聖道故。
(貳)、須菩提釋嘆

須菩提然釋提桓因讚，而廣解其讚言。
一、五眾大故般若波羅蜜大，三際不可得故
以五眾大故，般若波羅蜜大。「五眾大」者，所謂三際不可得故。

※、般若名大：無量無邊故「大」導師《大智度論筆記》[E018] p.316

亦以無量無邊故言「大」，破是無量無邊五眾，將一切眾生入無餘涅槃中，故言「般若波羅蜜大」；乃至一切種智亦如是。
二、「無量」－法雖大，不得以虛空為喻
「無量」者亦爾，但以虛空譬喻為異。有法雖大，不必無量，是故不得以空為喻。
◎如須彌山，於諸山中雖大而有量，所謂八萬四千由旬。
三、釋「無邊」歎

(一)「無邊」－廣大無量，若有邊則有始終、即無因緣，墮斷滅等過故

「無邊」者，以五眾廣大無量，故言「無邊」；亦以五眾有邊則有始，有始則有終，即是無因無緣，墮斷滅等種種過故。
(二)「無邊」－五眾，三世不可得故
復次，五眾，三世中不可得故，言「無邊」。
四、釋「緣無邊」故般若波羅蜜無邊
(一)「緣無邊」－一切法四緣
「緣無邊」者，所謂一切法四緣：
1)因緣，生一切有為法；2)次第緣，過去現在心心數法；3)緣緣、4)增上緣，一切法。
是四種〈456c〉緣，一切處、一切時皆有故，說緣無邊；緣無邊故，般若波羅蜜無邊。
(二)緣無邊－四緣虛誑無實，畢竟空故
復次，「緣無邊」者，四緣法虛誑無實，畢竟空故無邊。
五、釋「無邊如」故，般若波羅蜜無邊
(一)緣「如、法性、實際無邊」故

復次，緣如、法性、實際無邊故，般若波羅蜜無邊。
(二)「如、法性、實際」，自然無為相故
「如、法性、實際」，是自然無為相故無量無邊。
(三)五眾無邊，是觀力故
五眾無邊，是觀力故，強作無邊。
六、明「眾生無邊」故，般若波羅蜜無邊
(一)眾生無邊，無人知數故

復次，眾生無邊者，以眾生多故；無量阿僧祇三世十方眾生，無人能知數，故言「無邊」。
(二)眾生空故名無邊

復次，是中說眾生空，故言「無邊」，但強為作名。
(三)但眾生名，般若波羅蜜中，實無眾生可趣故

「亦無所趣」者，以眾生無有定法可趣向故；如火定有所趣，而眾生名，無實眾生可趣。
(四)眾生實無，故非「有邊」
於汝意云何，般若波羅蜜中頗說實有眾生不？不也！大德！
若眾生實無，云何「有邊」？
(五)眾生法不說有生滅，是顛倒虛誑人說，因生我心故
譬如諸佛是一切實語人
中第一，於無量恒河沙劫壽
說眾生名字，是眾生法不以說故有生有滅，何況餘人顛倒虛誑少時說？生我心故，當有眾生。
(六)眾生本空：本性清淨，有無戲論滅故言無。導師《大智度論筆記》[E001] p.286
是眾生不以入般若波羅蜜中故言「無」，從本已來，常清淨無所有，有無等戲論滅故。是以說眾生無邊故，般若波羅蜜無邊。
(七)何故廣說「無邊」而略說「大、無量」
問曰：「無邊」中何以故廣說？而「大」及「無量」何以略說？
答曰：
以眾生因緣故，一切凡夫起諸煩惱，於五眾中作諸邪行，難破故是以廣說。
若破眾生相，餘一切易破
。

� （（大智度論釋幻人聽法品第二十八卷五十五））十八字＝（（大智度論卷第五十五，釋幻聽品第二十八））十七字【宋】，＝（（大智度論卷第五十五，釋幻聽品第二十八品））十八字【宮】，＝（（大智度論卷第五十五，釋如幻品第二十八））十七字【元】，＝（（大智度論卷第五十五，釋如幻品第二十八經作幻聽品））二十二字【明】，＝（（大智度經論卷第五十五，釋第二十七品，訖第二十八品））二十二字【聖】，＝（（摩訶般若波羅蜜□□□法品二十七，五十七））【石】。（大正25，448d，n.43）


� 〔子〕－【聖】。（大正25，448d，n.45）


� 〔是〕－【聖】。（大正25，448d，n.46）


� 果＋（如幻如夢）【石】。（大正25，449d，n.1）


� 天＝人【聖】。（大正25，449d，n.2）


� 子＋（言）【石】。（大正25，449d，n.3）


� 「天主品」第27之經文（大正25，447c3～24）


� 〔故〕－【宋】【元】【明】【宮】。（大正25，449d，n.5）


� （如）＋化【石】。（大正25，449d，n.6）


� 〔無〕－【聖】。（大正25，449d，n.7）


� 〔幻〕－【宮】【聖】。（大正25，449d，n.8）


� 妙云＝第一【聖】。（大正25，449d，n.9）


� 審＝悉【宋】【元】【明】【宮】。（大正25，449d，n.10）


【審】：5.真實。《戰國策‧秦策一》：“為人臣不忠當死，言不審亦當死。《漢語大辭典》卷3，p.1628。


� 【將無】莫非。 南朝  宋  劉義慶 《世說新語‧德行》：“太保居在 正始 中，不在能言之流；及與之言，理中清遠。將無以德掩其言？” 《漢語大辭典》卷7，p.805。


�【正自】1.正是；恰好是。 南朝  宋  劉義慶 《世說新語‧品藻》：“與 何次道 語，唯舉手指地曰：‘正自爾馨。’”2.正在。 南朝  宋  劉義慶 《世說新語‧言語》：“郊邑正自飄瞥，林岫便已皓然。”《漢語大辭典》卷5，p.304。


� 參見釋厚觀、郭忠生合編〈《大智度論》之本文相互索引〉，《正觀雜誌》第6期，p.153：


1.《大品般若經》，卷23，大正8，385b18～c29（〈三次品第75〉）


2.《放光般若經》，卷17，大正8，120c27～121a25（〈無堅要品第75〉）


3.PaJcaviMZati(WATANABE,Ⅵ)，p.173，line27–p.171，line9（念佛）；p.171，line10–line22（念法）


� 幻＋（如）【聖】。（大正25，449d，n.11）


� 時＝以【石】。（大正25，449d，n.12）


� 《別譯雜阿含經》卷8：「我今若說娑羅樹林，能解義味，無有是處，假使解義，我亦記彼得須陀洹。」（大正2，434c15～17）


� 耳＝也【石】。（大正25，449d，n.13）


� 貪＝含【聖】。（大正25，449d，n.14）


� 〔所〕－【石】。（大正25，449d，n.15）


� 智＝知【聖】。（大正25，449d，n.16）


� 《眾事分阿毘曇論》卷4：「云何有上法？謂一切有為法及虛空非數滅。云何無上法？謂數滅法。」（大正26，648b29～c1）


� 大＝火【聖】。（大正25，449d，n.17）


� 擘＝[辟/分]【宮】【聖】【石】。（大正25，449d，n.18）


【擘】ㄅㄛˋ：1.分開；剖裂。2.砍；劈擊。3.分配。4.大拇指。5.撥彈琴弦的指法。6.用線穿針。《漢語大辭典》卷6，p.905。


� 【毳】ㄘㄨㄟˋ：1.鳥獸的細毛。 漢  劉向 《說苑‧尊賢》：“﹝鴻鵠﹞背上之毛，腹下之毳，無尺寸之數，去之滿把，飛不能為之益卑。” 2.指獸毛皮。3.指毛皮或毛織品所製衣服。《文選‧王褒〈聖主得賢臣頌〉》：“夫荷旃被毳者，難與道純綿心麗密。” 《漢語大辭典》卷6，p.1012。


� 熱勢＝勢熱【宋】【元】【明】【宮】。（大正25，449d，n.19）


� 減＝滅【宋】【元】【明】【宮】【聖】。（大正25，449d，n.20）


� 揵＝犍【明】。（大正25，449d，n.21）


� 〔及諸菩薩…諸〕九字－【聖】。（大正25，449d，n.22）


� 人＝又【石】。（大正25，449d，n.23）


� （諸）＋陀【宋】【元】【明】【宮】。（大正25，449d，n.24）


� （種）＋智【石】。（大正25，449d，n.25）


� 法＝無【聖】。（大正25，449d，n.26）


� 攝取＝護持【石】。（大正25，449d，n.27）


� 〔國〕－【聖】。（大正25，450d，n.1）


� 辯＝辨【聖】，＝辯【石】下同。（大正25，450d，n.2）


� 故＋（言）【石】。（大正25，450d，n.3）


� 〔故〕－【宋】【元】【明】【宮】。（大正25，450d，n.4）


� 〔故〕－【宋】【元】【明】【宮】【聖】。（大正25，450d，n.5）


� 者言＝論者言【元】【明】，＝釋曰【石】。（大正25，450d，n.6）


� 得＝待【聖】。（大正25，450d，n.7）


� 澁＝淴【聖】，＝忽【石】。（大正25，450d，n.8）


� 〔若〕－【聖】。（大正25，450d，n.9）


� 〔慧〕－【宋】【元】【明】【宮】。（大正25，450d，n.10）


� 〔漏〕－【聖】。（大正25，450d，n.11）


� 〔故〕－【石】。（大正25，450d，n.12）


� 漏＝滿【聖】。（大正25，450d，n.13）


� 愛＝受【元】【明】【聖】。（大正25，450d，n.14）


� 原文作「伐」，今依【宋】【元】【明】【宮】【聖】【石】改為「代」


� 《大智度論》卷38：「舍利弗於一切聲聞中為第一大法將」(大正25，33 c21)


（Lamotte：p.223，n.1）：釋迦牟尼在滅度前，囑付迦葉守護（傳佈）其教法，迦葉再傳法囑付阿難；另參見《大智度論》卷100：「阿難常侍佛左右，供給所須，得聞持陀羅尼，一聞常不失。既是佛之從弟，又多知多識，名聞廣普，四眾所依，是能隨佛轉法輪第三師。佛知舍利弗壽短早滅度故，不囑累。又阿難是六神通、三明、共解脫五百阿羅漢師，能如是多所利益，是故囑累。」 （大正25，754b2～8）


� 是＝皆【聖】。（大正25，450d，n.16）


� 《大智度論》卷58：「今佛讚歎般若波羅蜜，亦讚歎行者，是故阿難白佛言：『世尊！何以不稱歎餘波羅蜜及諸法而獨稱歎般若波羅蜜？』問曰：佛從初以來，常說六波羅蜜名，今阿難何以言不稱說？答曰：雖說名字，不為稱美，皆為入般若中故說。佛語阿難：一切有為法中，智慧第一；一切智慧中度彼岸，般若波羅蜜第一。譬如行路，雖有眾伴，導師第一。般若亦如是，雖一切善法各各有力，般若波羅蜜能示導出三界，到三乘。若無般若波羅蜜，雖行布施等善法，隨受業行，果報有盡；以有盡故，尚不能得小乘涅槃，何況無上道！」（大正25，472a26～b9)


�  〔故〕－【宋】【元】【明】【宮】【聖】【石】。（大正25，450d，n.17）


� 讚＋（嘆）【石】。（大正25，450d，n.18）


� 〔是〕－【聖】。（大正25，450d，n.19）


� 〔波羅蜜〕－【石】。（大正25，450d，n.20）


� 在《大智度論》卷18，194a1有相同的論述。


� 益利＝利益【宋】【元】【明】【宮】。（大正25，450d，n.21）


� 〔子〕－【宋】【元】【明】【宮】。（大正25，450d，n.22）


� 〔深〕－【聖】。（大正25，450d，n.23）


� 參見釋厚觀、郭忠生合編〈《大智度論》之本文相互索引〉，《正觀雜誌》第6期，p.153：


三乘義：「三乘」乙詞在此之前，可說是隨處可見，但並沒有給予特別的解說；所以這裡可見關於三乘菩提的解說，《大智度論》卷18，大正25，191a～c。


� 〔波羅蜜〕－【宋】【元】【明】【宮】【聖】。（大正25，450d，n.24）


� 參見釋厚觀、郭忠生合編〈《大智度論》之本文相互索引〉，《正觀雜誌》第6期，p.153～154：


十地義：《摩訶般若波羅蜜》在此以前，雖然已經有多次提到「共十地」，但並沒有給予解說（實際上《摩訶般若波羅蜜》也從未解說）；而《大智度論》一直要到第75卷才解說「共十地」（大正25，p.585c28～586a24） ，所以此處所說的十地義，應該不是指「共十地」。另一方面，《摩訶般若波羅蜜》〈發趣品第20〉，則詳細說明「沒有名稱的十地」，《大智度論》也有解說，所以此處應該是指大正25，409c～419c〈發趣品〉的經文及論文。


參見釋厚觀、郭忠生合編〈《大智度論》之本文相互索引〉，《正觀雜誌》第6期，p.90：


六波羅蜜義：《大智度論》卷11～18，大正25，139a～197b。


參見釋厚觀、郭忠生合編〈《大智度論》之本文相互索引〉，《正觀雜誌》第6期，p.207：


一切種智義：《大智度論》卷27，大正25，258c27～259b5、260a1～6、卷84，649b16～27。


� 辯＝辨【聖】。（大正25，450d，n.25）


� 〔辯〕－【宋】【元】【明】【宮】【聖】【石】。（大正25，450d，n.26）


� 〔難斷絕…所〕十七字－【聖】。（大正25，451d，n.1）


� 〔法〕－【聖】。（大正25，451d，n.2）


� 問＝間【宮】。（大正25，451d，n.3）


� 故＋（釋第二十七品竟）【石】。（大正25，451d，n.4）


� (大智度論釋散華品第二十九）十二字＝（釋第二十八品）六字【聖】，＝（摩訶般若波羅蜜經散華品第二十八）十五字【石】，〔大智度論〕－【明】（大正55，451d，n.05）。


� 寧＝曼【聖】（大正55，451d，n.08）。


�〔可〕－【宮】（大正55，451d，n.09）。


� 殊＝姝【聖】（大正55，451d，n.10）。


�〔諸〕－【宮】【聖】（大正55，451d，n.11）。


� 語＝諸【聖】（大正55，451d，n.12）。


� 是＋（華）【宋】【元】【明】【宮】（大正55，451d，n.13）。


�〔【論】〕－【宋】【聖】（大正55，451d，n.14）。


� 蒔〔shìㄕˋ〕（《漢語大辭典》卷9，p.502）移栽；種植。蒔＝殖【石】（大正55，451d，n.15）。


� 霑＝沾【宋】【元】【明】【宮】【石】，＝活【聖】（大正55，451d，n.16）。


� 洽〔ㄑ〡ㄚˋ〕（《漢語大辭典》卷5，p.1171）。


1.浸潤；沾濕。《書‧大禹謨》：“好生之德，洽于民心。” 孔穎達 疏：“洽，謂沾漬優渥，洽於民心，言潤澤多也。” 唐  李復言 《續幽怪錄‧木工蔡榮》：“母視 榮 ，即汗洽矣。


� 唯＝雖【宋】【元】【明】【宮】【聖】【石】（大正55，451d，n.17）。


�〔惡〕－【聖】（大正55，451d，n.18）。


� 蒙＝家【聖】（大正55，451d，n.19）。


� 甄〔zhèn ㄓㄣ〕1.造就；化育。2.鑒別；選拔。3.彰明；表彰。4.免除。《漢語大辭典》卷5，p.291.。


� 化＋（共）【聖】（大正55，451d，n20）。


�〔故〕－【宋】【元】【明】【宮】（大正55，451d，n21.）。


� 導師《大智度論筆記》[E017]p.315：菩薩善現入法寶中。


� 《大正藏》原作「方」，今依《高麗藏》14，931a27)改作「力」。


�〔是〕－【宋】【元】【明】【宮】（大正55，451d，n.22）。


� 少＝小【聖】（大正55，451d，n23）。


� 現＋（敢現）【聖】（大正55，451d，n24）。


�〔說〕－【宋】【元】【明】【宮】（大正55，451d，n25）。


� 反＝友【聖】（大正55，451d，n26）。


� 伏〔fúㄈㄨˊ〕.通“ 服 ”。佩服；服氣；使人佩服；降服；屈服；服從。《漢語大辭典》卷1，p.1180。


� 如是＋（此處舊有六行半文今依校正移入于後）夾註【元】（大正55，452d，n.01） 


� 見導師標點本第六冊p.2075校勘：「是」下原有一百零九字今移於後「其智甚深」下。「《大智度論》卷55：「五眾從因緣和合生，無有定性，但有假名。假名實相者，所謂五眾如、法性、實際。須菩提所說，不違此理；何以故？聖人知名字是俗諦，實相是第一義諦；有所說者隨凡夫人，第一義諦中無彼此，亦無諍；乃至一切種智亦如是。眾生空，乃至知者、見者空故。須陀洹但有假名，乃至佛亦如是。」(大正25，452a1-8)。


�〔是〕－【宋】【宮】【聖】【石】（大正55，452d，n.05）。


�〔實〕－【宋】【宮】（大正55，452d，n.06）。


� 知＝智【聖】（大正55，452d，n.07）。


�〔實〕－【宋】【宮】【聖】（大正55，452d，n.08）。


� 但假名＝假名但【宋】【宮】（大正55，452d，n.09）。


�〔如〕－【石】（大正55，452d，n.10）。


� 何以＝不可得【聖】（大正55，452d，n11）。


�〔以〕－【宋】【元】【明】【宮】【聖】（大正55，452d，n.12）。


� 減＝咸【聖】（大正55，452d，n13）。


� 色受＝受色【石】（大正55，452d，n14.）。


� 色滅＝滅色【石】（大正55，452d，n15.）。


� 種＋（種）【聖】（大正55，452d，n16）。


� 菩薩＝菩提【石】（大正55，452d，n17）。


�〔能〕－【聖】（大正55，452d，n.18）。


� 減＝滅咸【聖】（大正55，452d，n.19）。


� 減＝滅【石】（大正55，452d，n20）。


� 「釋」，即帝釋。


� 吾＝五【聖】（大正55，453d，n.01）。


� 深＋（五眾從因緣和合生，無有定性，但有假名。假名實相者，所謂五眾如、法性、實際。須菩提所說，不違此理；何以故？聖人知名字是俗諦，實相是第一義諦；有所說者隨凡夫人，第一義諦中無彼此，亦無諍；乃至一切種智亦如是。眾生空，乃至知者，見者空故。須陀洹但有假名，乃至佛亦如是。）


【元】（大正55，453d，n.02）。


�〔五眾從…如是〕一百九字－【元】（大正55，452d，n.02）。。


� 導師《大智度論筆記》[E002] p.286：二諦：名字實相。


� 諍＝諦【聖】（大正55，452d，n.03）。


� 以上一百九字原是於大正25，452a1-8；今依印順導師標點本第六冊p.2095校勘移至此處。


�（已上一百九字，舊藏在前釋，依下竺本校移入于此。）夾註＋菩薩【元】（大正55，453d，n.03）。


� 言＝曰【石】（大正55，453d，n.04）。


� 導師《大智度論筆記》[E017] p.315：不學真學。


�〔空〕－【石】（大正55，453d，n.05）。


� 導師《大智度論筆記》[E009]p.302：發心畢竟二不別。


�〔以〕－【宋】【元】【明】【宮】（大正55，453d，n.06）。


�〔可〕－【宋】【宮】（大正55，453d，n.07）。


�〔空〕－【宋】【元】【明】【宮】【聖】（大正55，453d，n.08）。


�〔空〕－【宋】【宮】【聖】（大正55，453d，n.09）。


� 是＋（如是）【石】（大正55，453d，n.10）。


�〔不〕－【宋】【元】【明】【宮】【聖】（大正55，453d，n.12）。


� 染＝深【石】（大正55，453d，n.13）。


�〔是〕－【石】（大正55，453d，n.15）。


� 導師《大智度論筆記》[E010] p.303：不：不增不減，不受不滅。


� 框字網底為筆者所加註，以下同上。


�〔須菩提〕－【聖】（大正55，453d，n.16）。


� 之＝趣【石】（大正55，453d，n.18）。


�《大乘義章》卷18：「火珠雖能出火要須見日，亦如水珠雖能出水要須見月。」(大正44，820a6-8)。


� 導師《大智度論》筆記[E005] p.295：法性常住。


� 到＝至【宮】【聖】（大正55，453d，n.19）。


� 言＝語【宋】【元】【明】【宮】（大正55，453d，n.20）。


�〔故〕－【宋】【宮】【聖】（大正55，453d，n.21）。


�〔應〕－【石】（大正55，453d，n.22）。


� 非＝不【石】（大正55，454d，n.01）。


�〔非一切種智如〕－【聖】（大正55，454d，n.02）。


�〔波羅蜜〕－【宋】【元】【明】【宮】【聖】（大正55，454d，n.03）。


� 導師《大智度論筆記》[E010] p.303：文字般若。


� 釋厚觀‧郭忠生〈大智度論之本文相互索引〉《正觀雜誌》第六期，p.154：


佛明般若波羅蜜：如《大品》＜初品＞第1～＜往生品＞第4；＜句義品＞第12、＜摩訶薩品＞第13等等。


舍利弗明般若波羅蜜：如＜斷見品＞第14等。


須菩提明般若波羅蜜：如＜三假品＞第7、＜勸學品＞第8，＜集散品＞第9、＜十無品＞第25～＜幻人聽法品＞第28等等。


� 導師《大智度論筆記》[E017] p.315：「佛說般若之量，須菩提不可比。」


� 墮＝隨【聖】（大正55，454d，n.04）。


� 落＝洛【石】（大正55，454d，n.05）。


�〔解所應〕－【石】（大正55，454d，n.06）。


�〔有〕－【石】（大正55，454d，n.07）。


�（無）＋受【石】（大正55，454d，n.08）。


�〔名為般〕－【石】（大正55，454d，n.09）。


� 言＝示【宋】【元】【明】【宮】【聖】（大正55，454d，n.10）。


�〔又〕－【宮】【聖】（大正55，454d，n.11）。


� 讚＋（嘆）【石】（大正55，454d，n.12）。


�〔云何言…不〕十七字－【聖】（大正55，454d，n.13）。


� 言定＝定言【宮】（大正55，454d，n.14）。


�〔所〕－【宋】【元】【明】【宮】（大正55，454d，n.15）。


� 無＋（所）【宋】【元】【明】【宮】（大正55，454d，n.16）。


� 今＝令【元】【明】（大正55，454d，n.17）。


�〔中〕－【宋】【元】【明】【宮】（大正55，454d，n.18）。


� 導師《大智度論筆記》[E001] p.285：實相：有二種說


� 然＝無【宋】，然＋（可）【石】（大正55，454d，n.19）。


�〔名〕－【聖】（大正55，454d，n.20）。


� 釋厚觀‧郭忠生〈大智度論之本文相互索引〉《正觀雜誌》第六期，p.154：如十四置難中說：


《大智度論》卷2(大正25，74c8～16)、卷7(大正25，109c25)、卷9(大正25，124 a20)、卷15 (大正25，170a8)、卷25(大正25，243b15-16)、卷26 (大正25，253b13-c12)、卷28(大正25，266 a15-23)


、卷35(大正25，321c7-9)、卷73(大正25，574b)。


「或以佛名為如來，或以眾生名字為如來」：卷55 (大正25，454c6-8)：因解佛如來無所有，一切眾生、一切法，皆如是亦無所有。無受及如來義，如先說。今當更略說。


� 來故名＝如來故【宮】（大正55，454d，n.21）。


� 錠＝定【宋】【元】【明】【宮】【石】（大正55，454d，n.22）。


�〔知〕－【聖】（大正55，454d，n.23）。


� 如＝佛【聖】（大正55，454d，n.24）。


�〔是〕－【宮】【聖】（大正55，454d，n.25）。


�釋厚觀‧郭忠生〈大智度論之本文相互索引〉《正觀雜誌》第六期，p.155：「無受相」《大智度論》卷55(454b21～23)。「如來」：卷55(454b26～c6)、卷2(71b16～19)、卷29(273a26)、卷59(480c10)、卷21(9b3～12)。


� 如＋（來）【石】（大正55，454d，n.26）。


� 釋厚觀‧郭忠生〈大智度論之本文相互索引〉《正觀雜誌》第六期，p.155：稍前頁454b26以下之解說。


�《中論》卷4：「非陰不離陰，此彼不相在，如來不有陰，何處有如來？」(大正30，29c10-11)


印順導師著《中觀論頌講記》p.404～406。


�〔生〕－【聖】（大正55，454d，n.27）。


� 聞＝間【元】（大正55，454d，n.28）。


� 覺＝學【石】（大正55，454d，n.29）。


� 色＝眼【宮】【聖】【石】（大正55，455d，n.01）。


� 見＋（者）【石】（大正55，455d，n.02）。


� 以是故＝是以【宋】【元】【明】【宮】【聖】（大正55，455d，n.03）。


� 根＝相【聖】（大正55，455d，n.04）。


� 知＝欲【聖】（大正55，455d，n.05）。


�《中論》卷4＜觀如來品＞：「又所受五陰，不從自性有，若無自性者，云何有他性？」(大正30，30b6-7)；印順導師《中觀論頌講記》p.402-403。


� 墮＝隨【聖】（大正55，455d，n.07）。


� 有無＝無有【聖】（大正55，455d，n.08）。


�〔相〕－【宋】【元】【明】【宮】【聖】（大正55，455d，n.09）。


�《大智度論》卷55(大正25，454 c18-20) 1)是五眾如非如來如，2)離五眾如非如來如，3)五眾如不在如來如中，4)如來如不在五眾如中，5)如來如亦不有五眾如。


� 或＝惑【宋】【元】【明】【宮】（大正55，455d，n.10）。


�〔如〕－【聖】（大正55，455d，n.11）。


� 導師《大智度論筆記》[E008] p.301：法相：五眾如即法相。


�〔相〕－【宋】【宮】（大正55，455d，n.12）。


�〔法〕－【宋】【元】【明】【宮】【聖】【石】（大正55，455d，n.13）。


� 慍＝慢【聖】，＝怨【石】（大正55，455d，n.14）。


� 即＝如即【元】【明】，＝則【宮】（大正55，455d，n.16）。


�〔無〕－【宋】【元】【明】【宮】【聖】（大正55，455d，n.17）。


� 言＝說【宋】【元】【明】【宮】（大正55，455d，n.18）。


� 導師《大智度論筆記》[E002] p.288：般若：般若是諸佛實智慧。


�〔當〕－【宋】【元】【明】【宮】（大正55，455d，n.19）。


� 瀆＝濁【石】（大正55，455d，n.20）。


� 無作無起＝無起無作【石】（大正55，455d，n.21）。


� 釋厚觀‧郭忠生〈大智度論之本文相互索引〉《正觀雜誌》第六期，p.155：


「大正25，卷12(147b8～148a22)、卷15(171c21～24)、卷31(291c21～292a28)、卷31(294b4～14)、卷36(326b20～c29)、卷41(358a17～c8)、卷42(364b24～28)、卷42(365c22～27)、卷45(382a23～27)；卷89(691a1～b8)。」


� 釋厚觀‧郭忠生〈大智度論之本文相互索引〉《正觀雜誌》第六期，p.155：


「如相：大正25，卷32(297b24～c5)。


法相相：大正25，卷6(102c26～29)、卷15(169c3～29)、卷15(171a7～18)、卷18(194b1～195a13)、卷25(246a23～b11)、卷31(293a25～294c10)、卷32(298c)、卷53(436b15～18)、卷67(528b16～28)、卷70(550c10～15)。」


� 是＋（為）【石】（大正55，455d，n.23）。


� 果＋（是果）【石】 （大正55，455d，n.24）。


� 世界＝國土【元】【明】【石】（大正55，455d，n.25）。


�〔前際…訶〕三十五字－【聖】（大正55，455d，n.26）。


� 邊＋（故）【宋】【元】【明】【宮】【石】（大正55，456d，n.04）。


�〔中〕－【宋】【宮】【聖】（大正55，456d，n.08）。


� 實不說＝不說實【元】【明】（大正55，456d，n.09）。


� 佛＋（壽如）【石】（大正55，456d，n.10）。


�〔壽〕－【石】（大正55，456d，n.11）。


�〔眾生〕－【石】（大正55，456d，n.12）。


�〔是〕－【宋】【元】【明】【宮】【聖】（大正55，456d，n.13）。


�〔是般若波羅蜜〕－【宮】【聖】【石】（大正55，456d，n.14）。


� 導師《大智度論筆記》[E018] p.316：般若名大：諸法三際�EQ \* jc5 \* "Font:新細明體" \* hps8 \o(\s\up 11(ㄆㄛˇ),叵)�得為大，故般若大。





� 語人＝悟入【聖】（大正55，456d，n.18）。


� 壽＋（命）【石】（大正55，456d，n.19）。


� 破＋（釋第二十八品竟）【石】（大正55，456d，n.21）。

